
REPUBLIKA & SHQIPERISE

KESHILLI I MINISTRAVE

Nr. Prot. Tirang, mé / /2018

PROJEKT- VENDIM

Nr. Date 2018

PER

MIRATIMIN E RREGULLAVE PER MENYREN E ORGANIZIMIT DHE
FUNKSIONIMIT, PROGRAMET DHE FINANCIMIN E SHERBIMIT TE
SPECIALIZUAR PER TE MITURIT NE KONFLIKT ME LIGJIN

Né mbéshtetje té nenit 100 té Kushtetutés dhe té nenit 84, pika 3 té ligjit nr. 37/2017,
daté 30.03.2017 “Kodi i Drejtésisé Penale pér té Mitur”, me propozim té ministrit sé
Drejtésisé, Késhilli i Ministrave

VENDOSI:
I. DISPOZITA TE PERGJITHSHME

1. Miratimin e rregullave pér ményrén e organizimit dhe funksionimit, programet dhe
financimin e institucionit ose personit juridik té licencuar pér zbatimin e masés sé
sigurimit pér té miturin né konflikt me ligjin.

2. Ngarkohet Ministria e Drejtésisé dhe ministria gé ka né fushén e pérgjegjésisé sé saj
mbrojtjen sociale té fémijéve té nxjerrin udhézim té pérbashkét pér procedurat dhe
ményrén e mbikéqyrjes dhe monitorimit té shérbimit t& ofruar nga institucioni ose
personi juridik i licencuar pér zbatimin e masés sé sigurimit pér té miturin né konflikt
me ligjin.

Il. RREGULLAT PER ORGANIZIMIN DHE FUNKSIONIMIN
1. Organizimi i shérbimit

1.1. Institucioni ose personi juridik i licencuar pér ofrimin e shérbimit té specializuar
pér té miturit né konflikt me ligjin (kétu e né vijim “ofruesi i shérbimit té specializuar

pér té miturit né konflikt me ligjin”) duhet té keté njé strukturé té pérshtatshme té
personelit né pérputhje me nevojat e pérfituesve té mitur.
1.2. Organigrama e ofruesit té shérbimit té specializuar pér té miturit né konflikt me
ligjin paraget né ményré grafike té gjithé pozicionet brenda institucionit ose personit
juridik té licensuar gé lidhen me funksionimin e shérbimit, si dhe marrédhéniet e
varésisé dhe té mbikqyrjes administrative.
1.3. Ofruesi i shérbimit té specializuar pér té miturit né konflikt me ligjin duhet té mbajé
dosje individuale pér té gjithé personelin e tij. Dosja individuale pérmban dokument
original ose kopje té njesuar me origjinalin té:

1) jetéshkrimit,

i) diplomés té arsimimit té ndjekur;

i)  déshmisé penaliteti,

Iv) certifikatés/ve profesionale,

v)  rekomandimeve té dhéna nga punédhénés,

vi)  Pérshkrimit té detyrave,

vii) librezés sé punés;

viii) kontratés sé punés,

ixX) vlerésimeve té performancés,

X)  Vértetimeve mjekésore,

xi)  ¢do dokumenti/vértetimt tjetér té nevojshém.
1.4. Pér secilin pozicion, ofruesi i shérbimit té specializuar pér té miturit né konflikt me
ligjin duhet té hartojé pérshkrimin e vendeve té punés ku pércaktohen pérgjegjésité,
detyrat, arsimimi, kualifikimi. Pozicionet dhe kualifikimet duhet té pérputhen me
shérbimet e ofruara.
1.5. Personeli nénshkruan kontraté pune né pérputhje me Kodin e Punés. Kontrata e
Punés pérfshin: pérshkrimin e detyrave, detyrat dhe pérgjegjésité e punonjésit,
marrédhéniet e varésisé, referencat tek rregullorja e brendshme; kodi i etikés;
“Deklaratén e konfidencialitetit”, si dhe céshtje té tjera gqé lidhen me ushtrimin e
detyrés.
1.6. Personeli i shérbimit té specializuar pér té miturit gé vihet né dijeni me té dhénat e
pérpunuara gjaté ushtrimit té funksioneve té tyre, detyrohet té ruajé konfidencialitetin
dhe besueshémériné edhe pas pérfundimit té funksionit.
1.7. Detyrimet e personelit té shérbimit té specializuar pér t€ miturit né konflikt me
ligjin ndaj pérfituesit duhet té afishohen né mjediset e brendshme gé té gjithé pérfituesit
e mitur t&€ mund t’i shohin.
1.8. Punonjési i ri i shérbimit t& specializuar pér t& miturit né konflikt me ligjin i
nénshtrohet njé trajnimi té brendshém pér té kuptuar misionin e ofruesit té shérbimit dhe
rolin e tij né ndihmén ndaj pérfituesve té mitur. Cdo ofrues shérbimesh pér t& miturit né
konflikt me ligjin duhet té keté njé program trajnimi pér punonjésit e tij. Programi i
trajnimit duhet té pérfshijé té gjithé fushat kryesore té nevojshme té trajnimit, objektivat
pér secilin sesion dhe ményrén se si do té ofrohet trajnimi.
1.9. Personeli i nénshtrohet trajnimit té vazhdueshém profesional gjaté kohés gé jané té
punésuar né shérbimin e specializuar pér té miturit né konflikt me ligjin.
1.10. Institucioni ose personi juridik i licencuar pér ofrimin e shérbimit té specializuar
pér té miturit né konflikt me ligjin harton rregulla té brendshme té organizimit dhe



funksionimit té shérbimit. Kéto rregulla duhet té jené té shkruara né njé gjuhé té qarté e
té lehté pér t’u kuptuar dhe té jené té afishuara né mjediset e shérbimit té specializuar.

2. Funksionimi i shérbimit

2.1. Qéndrimi né shérbimin e specializuar pér té miturit né konflikt me ligjin caktohet
nga gjykata dhe pérfituesi i mituri mund té largohet vetém né raste kur vendos gjykata.
2.2. Cdo ofrues i shérbimit té specializuar pér té& miturit né konflikt me ligjin harton njé
formular pérmbledhés njohés gé pérshkruan garté misionin, objektivat e shérbimit,
profilin gé ka, shérbimi gé ofron, struktura organike pér zbatimin e programeve, detyrat
dhe detyrimet e stafit, procedurat e shérbimit, mbrojtja dhe siguria e pérfituesit,
marrédhénia me familjarét dhe té aférmit, procedura e ankimimit, deklarata e
konfidencialitetit, referimi né njé shérbim tjetér apo pérfundimi i shérbimit té ofruar.
2.3. Pérfituesit e mitur té shérbimit té specializuar duhet té konfirmojné se jané njohur
me formularin pérmbledhés té ofruesit té shérbimit dhe kané marré njé kopje té tij.

2.4. Formulari pérmbledhés i ofruesit té shérbimit duhet té pércaktojé qarté se si ofrohen
shérbimet drejtpérdrejt prej tij ose népérmjet referimit né institucionet ose organizatat e
tjera.

2.5. | mituri né konflikt me ligjin, prindérit ose personi i afért i tij duhet té nénshkruajné
deklaratén e pranimit. Né kété ményré sigurohet qé prindi/personi i afért i pérfituesit té
mitur éshté plotésisht i informuar rreth shérbimit té specializuar gé merr si pérfitues, si
dhe mbi rregullat gé do té funksionojné gjaté kohés sé géndrimit té t& miturit né
shérbimin e specializuar.

2.6. Formulari pérmbledhés i ofruesit té shérbimit té specializuar pér té miturit né
konflikt me ligjin rishikohet dhe pérditésohet sa heré gé ofruesi i shérbimit zgjeron
aktivitetin e tij, por gé asnjéheré nuk del jashté objektit té licensimit, né pérputhje me
pércaktimet e legjislacionit né fuqi.

2.7. Ofruesit e shérbimit té specializuar pér té miturit né konflikt me ligjin hartojné
dokumentacion té qarté té té drejtave té pérfituesit té shérbimit té specializuar. Kéto té
drejta duhet té jené té shkruara né gjuhé té qarté e té lehté pér t’u kuptuar. Té drejtat
duhet té pérfshijné minimalisht té drejtén pér t’u trajtuar né pérputhje me interesin mé té
larté¢ t€ f€mijés, me respekt dhe dinjitet, t&€ drejtén pér t’u dégjuar dhe shprehur
mendimet, té drejtén pér t’u ankuar pa patur frikén e pasojave negative.

2.8. Ofruesit e shérbimit té specializuar pér té miturit né konflikt me ligjin duhet té
shkruajné detyrat dhe pérgjegjésité e pérfituesit. Kéto detyrime duhet té jené té shkruara
né njé gjuhé té qarté e té lehté pér t’u kuptuar. Ato duhet té pérfshijné té gjithé
detyrimet gé ka pérfituesi kur merr pjesé né programin e ofruesit té shérbimit té
specializuar.

2.9. Té gjithé dokumentet e mésipérme, pérfshiré té drejtat e pérfituesit, detyrat dhe
pérgjegjésité e pérfituesit, duhet té afishohen né mjediset e shérbimit té specializuar dhe
gé mund té shihen dhe lexohen lehtésisht nga pérfituesit dhe personeli.

2.10. Ofruesit e shérbimit té specializuar pér té miturit né konflikt me ligjin duhet té
pérfshijné pérfituesin né funksionimin e shérbimit dhe né vendimmarrjen gé lidhet me
jetén e pérditshme né té. Pérfituesi nxitet té japé mendime pér shérbimet dhe rregullat e
vendosura, oraret, cilésiné e shérbimit, si dhe pér elementé té tjeré gé lidhen me
organizimin dhe funksionimin e shérbimit té ofruar.



3. Administrimi i té dhénave personale té té miturit pérfitues

3.1. Pér secilin pérfitues té mitur gé géndron né shérbimin e specializuar té té miturit né
konflikt me ligjin, ofruesi duhet té krijojé dhe té administrojé njé dosje individuale.
Administrimi i dokumentacionit béhet né pérputhje me legjislacionin né fuqi pér
mbrojtjen e té dhénave personale.

3.2. Té dhénat e dokumentacionit té pérfituesit duhet té jené konfidenciale.
Dokumentacioni mbahet né njé vend té sigurté. Dokumentacioni aksesohet vetém nga
prokurori, gjyqgtari, menaxheri i rastit, drejtuesi i shérbimit vetém pér géllime né interes
té té miturit, i mituri pérfitues, prindérit apo personi i afért i tij.

3.3. Ofruesi i shérbimit té specializuar té té miturit né konflikt me ligjin duhet té mbrojé
té gjitha té dnhénat personale té pérfituesit. Ofruesi i shérbimit éshté i detyruar té sigurojé
gé dosjet e printuara dhe dosjet elektronike me té dhéna té ruhen té sigurta. Pér dosjet e
printuara, kjo duhet té béhet népérmjet ruajtjes sé dosjeve né rafte t¢ mbyllura me celés
né njé dhomé gé éshté e kycur. Pér dosjet elektronike, ato duhet té ruhen me fjalékalim.
3.4. Ofruesi i shérbimit té specializuar té té miturit né konflikt me ligjin duhet té
vendosé kufizime té personave gé mund té vizitojné mjediset e shérbimit, sa njeréz
mund t€ vizitojné€ njéherazi, ¢far€ mund t’u lejohet vizitoréve g€ t€ b&jné dhe sa shpesh
do té lejohen vizitorét. Rregullat pér vizitat duhet té jené té shkruara dhe té jené
afishohen né ményré publike.

4. Procedura e ankimit té pérfituesit té mitur

4.1. Ofruesi i shérbimit té specializuar pér té miturit né konflikt me ligjin siguron njé
proceduré legjitime dhe funksionale pér ankimet. Pérfituesi, prindérit ose personi i afért
I t& miturit mund té ankohet rreth ¢do aspekti té jetesés né kété shérbim, si dhe pér
shérbimet gé ka marré ose jo.

4.2. Ofruesi i shérbimit té specializuar pér t& miturit né konflikt me ligjin duhet t’i
konsiderojné kéto ankesa si njé mundési pér té pérmirésuar performancén e tij. Asnjé
pasojé negative nuk mund té keté pér pérfituesin pér shkak té paraqitjes sé njé ankese.
4.3. Ofruesi i shérbimit té specializuar pér té miturit né konflikt me ligjin zbaton
procedura té garta me shkrim pér trajtimin e ankesave. Kéto procedura duhet té
shpjegojné ményrat e ndryshme té ankimimit gé mund té pérdoren nga pérfituesi.

4.4. Ofruesi i shérbimit té specializuar pér té miturit né konflikt me ligjin mban njé
regjistér ankesash. Né két€ regjistér duhet té pérfshihet personi pérgjegj€s pér t’ju
pérgjigjur ankesés, rezultatet nga hetimi i ankesés, si éshté trajtuar ankesa dhe
dokumentacion té shkruar mbi pérgjigjen gé i éshté dhéné personit qé ka béré ankesén,
nése ankesa nuk éshté anonime.

4.5. Cdo anétar i personelit té ofruesit té€ shérbimit té specializuar pér té miturit né
konflikt me ligjin gé merr njé ankesé verbale nga njé pérfitues, duhet ta regjistrojé kété
ankesé né regjistrin e ankesave, sé bashku me datén e ankesés, dhe té dokumentojé
ményrén se si éshté trajtuar ankesa.

4.6. Té gjitha ankesat duhet té marrin pérgjigje me shkrim dhe njé kopje e pérgjigjes me
shkrim pérfshihet né regjistrin e ankesave.



5. Vlerésimi i shérbimit té ofruar

5.1. Ofruesi i shérbimit té& specializuar pér t& miturit né konflikt me ligjin i kérkon
pérfituesit té mitur, prindérve apo personit té afért té té miturit té plotésojné né ményré
anonime formularin e vlerésimit t& shérbimit. Né formular ata vlerésojné shérbimet e
ofruara, né ményré qé shérbimet té pérmirésohen sipas nevojave. Formulari plotésohet
cdo tre muaj ose dhe mé shpesh, né rastet kur jané ndérmarré veprime pér té trajtuar
ankesat, opinionet dhe sugjerimet ndaj shérbimeve té ofruara.

5.2. Né momentin e pérfundimit té shérbimit té specializuar, i mitur pérfitues duhet té
plotésojé formularin e vlerésimit para largimit.

5.3. Ofruesit e shérbimit té specializuar pér té miturit né konflikt me ligjin béjné ¢do
pérpjekje té mundshme pér té ndjekur pérfituesit rregullisht edhe pas largimit té tyre nga
shérbimi, pér njé periudhé nga 6 muaj deri né 2 vjet. Monitorimi mund té béhet
népérmjet formave té ndryshme té komunikimit, si¢ jané telefonat, korrespondenca
elektronike, si dhe me mjete té tjera komunikimi.

5.4. Ministria e Drejtésisé dhe ministria gé ka né fushén e pérgjegjésisé sé saj mbrojtjen
sociale té fémijéve nxjerrin udhézim té pérbashkét pér pércaktimin e metodologjisé dhe
standardeve té vlerésimit té shérbimit té ofruar.

5.5. Ofruesi i shérbimit té specializuar pér té miturit né konflikt me ligjin raporton, ¢do
tre muaj, né lidhje me ofrimin e shérbimeve prané Ministrisé sé Drejtésisé.

5.6. Ministria e Drejtésisé paralelisht, monitoron ofrimin e shérbimeve té specializuara
pér té miturit né konflikt me ligjin, sipas standardeve e treguesve té performancés,
pércaktuar né marréveshjen kontraktuale dhe sipas marréveshjes sé bashképunimit me
organizatat jofitimprurése.

6. Bashképunimi né rrjet me struktura dhe shérbime té tjera té specializuara pér
té miturit

6.1. Ofruesit e shérbimit té specializuar pér té& miturit né konflikt me ligjin
bashképunojné me strukturat dhe shérbimet e tjera, duke siguruar ndjekjen e ecurisé dhe
plotésimin e nevojave té pérfituesit dhe rikthimin e tyre né shoqéri.

6.2. Cdo ofrues shérbimesh i specializuar pér t&€ miturit né konflikt me ligjin zhvillon
marrédhénie bashképunimi me institucione dhe organizata, me géllim ofrimin e
shérbimeve specifike, si me klinika mjekésore apo spitale, me insitucione arsimore dhe
me institucione té tjera sipas specifikés sé ofruar; ose me njésité e vetégeverisjes
vendore apo organizatat joftimprurése né nivel vendor pér té realizuar njé ose disa
shérbime té caktuara.

6.3. Né c¢do rast, ofruesi i shérbimi duhet té marré paraprakisht pélgimin e Ministriné e
Drejtésisé dhe e mban até té informuar pér ecuriné e bashképunimit.

I1l. RREGULLAT E PROGRAMEVE
1. Vlerésimi i Nevojave

1.1. Nevojat e t& miturit né konflikt me ligjin gé vendoset né shérbimin e specializuar
vlerésohen nga njé ekip multidisiplinar gé ngrihet nga ofruesi, té cilét punojné sé

5



bashku pér té trajtuar rastin né pérputhje me moshén dhe nevojat, me géllim hartimin e
planit individual té¢ mbikéqyrjes.

1.2. Pér ¢do pérfitues t& mitur caktohet njé punonjés social, i cili menaxhon rastin.
Menaxheri i rastit udhéheq procesin e vlerésimit té nevojave té pérfituesit, hartimin e
planit t&¢ mbikéqyrjes dhe zbatimin e tij. Ai takohet rregullisht me pérfituesin e mitur pér
té diskutuar progresin e pérgjithshém né arritjen e géllimeve individuale dhe planit té
mbikéqyrjes. Ai ndihmon pérfituesin e mitur pér té identifikuar dhe arritur burimet e
nevojshme.

1.3. Vlerésimi i nevojave pérfshin:

1) vlerésimin e nevojave shéndetésore,

i) vlerésimin e nevojave psikosociale,

i) vlerésimin e nevojave ligjore,

Iv) vlerésimin e nevojave arsimore,

V) vlerésimin e nevojave profesionale,

vi) vlerésimin e nevojave té punésimit,

vii) vlerésimin e nevojave té sigurisé,

viii) vlerésimin e nevojave té lidhjeve me familjen dhe komunitetin;

iX) vlerésimin e nevojave té tjera sipas rastit specifik.

1.4. Vlerésimi i nevojave individuale pér pérfituesin e shérbimit té specializuar pér té
miturit né konflikt me ligjin duhet té pérfundojé brenda 3 (tre) ditéve nga data referimit
t€ t€ miturit pér t’u vendosur né shérbimin e specializuar.

1.5. Pasi kryhet vlerésimi i nevojave, ekipi multidisiplinor mblidhet pér té vlerésuar
rastin dhe pér té hartuar planin pérkatés té mbikéqyrjes sé té miturit.

2. Planifikimi i mbikéqyrjes

2.1. Plani i mbikéqyrjes hartohet pas vlerésimit té nevojave dhe pérfshin masat
afatmesme dhe afatgjata té nevojave té identifikuara pér pérfituesin e mitur né konflikt
me ligjin.

2.2. Plani i mbikéqyrjes hartohet brenda 5 (pesé) ditéve nga dita e vendosjes sé té
miturit né konflikt me ligjin né shérbimin e specializuar.

2.3. | mituri né konflikt me ligjin pérfitues pérfshihet né procesin e hartimit té planit té
mbikéqyrjes né pérputhje me grupmoshén, kapacitetin dhe aftésité individuale.

2.4. Menaxheri i rastit éshté pérgjegjés pér mbledhjen e informacionit dhe hartimin e
planit t&¢ mbikéqyrjes. Menaxheri i rastit bashképunon me ekipin multidisiplinor.

2.5. Pér pérfituesin e shérbimit té specializuar pér té miturit né konflikt me ligjin
hartohet plani i mbikéqyrjes té pérshtatur me nevojat e tij, né pérputhje me standardet e
shérbimeve té pérkujdesjet shogéror, pér fémijét né institucionet rezidenciale.

2.6. Plani i mbikéqgyrjes pérditésohet e pérshtatet me ndryshimet e nevojave dhe
rrethanave té pérfituesit. Menaxheri e rastit dhe pérfituesi duhet té takohen pér té
diskutuar progresin e béré deri né até moment dhe ndonjé ndryshim té nevojshém té
planit.

2.7. Nése pérfituesi transferohet né njé shérbim tjetér té specializur pér té miturit, njé
kopje e planit té mbikéqyrjes duhet t’i dérgohet ofruesit té ri t€ shérbimit, né ményré qé
ndihma e filluar té vazhdojé té ofrohet si dhe ofruesi i ri té kuptojé se cilat shérbimet i
jané ofruar pérfituesit deri né até moment.



IV. RREGULLAT PER FINANCIMIN

1. Ofruesi i shérbimit té specializuar pér t& miturit né konflikt me ligjin duhet té keté
buxhet té pérshtatshém pér té realizuar shérbimet e planifikuara.

2. Ministria e Drejtésisé vleréson nevojat pér ofrimin e shérbimit té specializuar pér té
miturin né konflikt me ligjin, né pérputhje me planet strategjike té€ zhvillimit dhe me
programin buxhetor afatmesém.

4. Ministria e Drejtésisé vleréson kapacitetet financiare dhe burimet njerézore qgé
mbéshtesin ofrimin e shérbimeve té specializuara pér té miturin né konflikt me ligjin.

5. Ministria e Drejtésisé parashikon né buxhetin e saj fonde pér financimin e
shérbimeve té specializuara pér té miturin né konflikt me ligjin, té cilat u transferohen
ofruesve té shérbimit té specializuar pér té miturit né konflikt me ligjin, pas njé procesi
konkurrues dhe transparent pérzgjedhjeje.

6. Ministria e Drejtésisé prokuron shérbimet e specializuara pér té miturit né konflikt
me ligjin por gé nuk mund té ofrohen prej institucioneve, dhe mund té ofrohen nga

personat juridiké té licencuar gé operojné né kété fushé private.

7. Ministria e Drejtésisé prokuron shérbimet e specializuara pér té miturit né konflikt
me ligjin dhe lidh kontratat me ofruesit e shérbimit, duke u dhéné pérparési
ndérmarrjeve sociale né ofrimin e kétyre shérbimeve.

8. Ofruesit e shérbimit té specializuar, té kontraktuar nga Ministria e Drejtésisé dhe
organizatat jofimprurése ofrojné shérbimet e specializuara pér té miturit, si pjesé e
kontratés ose e marréveshjes sé bashké&punimit ndérmjet paléve.

V. RREGULLA TE FUNDIT

1. Né rastet kur ofruesi i shérbimit té specializuar pér té miturit né konflikt me ligjin
nuk éshté mé i afté té vijojé veprimtaring, drejtuesi informon menjéheré Ministriné e

Drejtésisé pér té siguruar njé ofrim té pandérpreré té shérbimit pér té miturin.

2. Ngarkohet Ministria e Drejtésisé, Ministria e Financave dhe Ekonomisé dhe Ministria
e Shéndetésisé dhe Mbrojtjes Sociale pér zbatimin e kétij vendimi.

Ky vendim botohet né Fletoren Zyrtare dhe i shtrin efektet nga data 1 janar 2019.

KRYEMINISTRI

EDI RAMA






